
КӨПФУНКЦИОНАЛДЫ ЖАСТАР ЖИЫНТЫҒЫН ДАЙЫНДАУДА ӘРЛЕУІШ 

МАТЕРИАЛДАРДЫ ЖЕЛІМДЕП БІРІКТІРУДІ ЗЕРТТЕУ 

Мақалада жастарға арналған көпфункционалды тігін бұйымдарын дайындауда әрлеуіш 

материалдарды желімдеп біріктіру әдісі талданады. Көпфункционалды жастар киім жиынтығын әрлеуіш 

материалдармен безендіріп дайындау, бірегей және әртүрлі бейнелерді жасауға мүмкіндік беретін жаңа 

көркем шешімдерді ашады. Сән бағытына байланысты өзгеріп, бір-бірін алмастыратын сәндік әрлеуіш 

материалдармен безендірілген көпфункционалды жастар жиынтығы, жастар қауымының эстетикалық 

және пайдалану талаптарын толықтай қанағаттандырады. Тұтынушы талаптарына сай түрленетін 

сәндік элементтері мен әрлеуіш материалдармен әрлеп безендірілген көпфункционалды жастар 

жиынтығы рынокта кеңінен қолданылады. Сәндік материалдарды желімдеп біріктірудің беріктігі, 

қаттылығы, тозуға төзімділігі мен шыдамдылығының сапалық көрсеткіштері зерттеледі. Жастар киім 

жиынтығында сәндік және негізгі бөлшектерге таңдалған өңдеу тәртібінде, әрлеуіш материалдарды 

желімдеп біріктіріп безендірілген сынақтық үлгілердің сандық және сапалық көрсеткіштері сынақтан 

өткізілді. Көпфункционалды киім жиынтықтарын дайындауда желімдеп біріктіру әдісін қолдану өндіріс 

уақытын қысқартады және өңдеу сапасын жоғарылатады, бұл нарықтағы өнімнің бәсекеге қабілеттілігін 

арттырады. Зерттеу нәтижесінде, сынақтық үлгідегі жоғарғы көрсеткіштегі материалдардан, әрлеуіш 

материалдармен безендірілген көпфункционалды жастар киім жиынтығы дайындалды. Жастар 

көпфункционалды киім жиынтығын сатып ала отырып, нақты түрде түсі мен матасы үйлесетін, бірақ 

ассортименті мен тағайындалуы әртүрлі бірнеше бұйымдарға ие болады. 
 

Негізгі сөздер: жастар жиынтығы, көпфункционалды, желімдік біріктіру, сәндік 

элементтер, физико-механикалық көрсеткіштер,  әрлеуіш материалдар. 
 

РАЗРАБОТКА МНОГОФУНКЦИОНАЛЬНОГО МОЛОДЕЖНОГО КОМПЛЕКТА НА 

ОСНОВЕ ИССЛЕДОВАНИЯ КЛЕЕВОГО СОЕДИНЕНИЯ ОТДЕЛОЧНЫХ МАТЕРИАЛОВ 

 

К. Ж. КУЧАРБАЕВА*, А.А. МАМАТАЙ, Л.Т. САРТТАРОВА 
 

(Алматинский технологический университет,  

Республика Казахстан, 050012, г. Алматы, ул. Толе би, 100) 

Электронная почта автор-корреспондента: kucharbayeva.kaldygul@mail.ru, inbota95@gmail.com* 
 

В статье анализируется разработка многофункциональных швейных изделий для молодежи на 

основе клеевого соединения отделочных материалов. Разработка многофункционального молодежного 

комплекта одежды с декорированными отделочными материалами открывает новые художественные 

решения, позволяющие создавать уникальные и разнообразные образы. Многофункциональный молодежный 

комплект, изменяющийся в зависимости от направления моды и украшенный взаимозаменяемыми 

декоративными отделочными материалами, полностью удовлетворяет эстетическим и 

эксплуатационным требованиям молодежного сообщества. На рынке широко используется 

многофункциональный молодежный комплект, который декорирован декоративными элементами и 

отделочными материалами, изменяющимися в соответствии с требованиями потребителя. Исследуются 

качественные показатели прочности, жесткости, износостойкости и долговечности способа клеевого 

соединения декоративных материалов. Были апробированы количественные и качественные показатели 

испытательных образцов, украшенных отделочными материалами в выбранном режиме обработки 

клеевого соединения декоративными и основными деталями в комплекте молодежной одежды. Применение 

метода клеевого соединения при разработке многофункциональных комплектов одежды сокращает 

затраты времени производства и повышает качество обработки, повышает конкурентоспособность 

продукции на рынке. В результате исследования разработан многофункциональный молодежный комплект 

одежды из испытательного образца материала с наилучшими показателями, декорированный 

отделочными материалами. Молодежь, покупая многофункциональный комплект одежды, получает 

изделия с конкретным сочетанием цвета и ткани, но разнообразные по ассортименту и назначению. 

 

Ключевые слова: молодежный комплект, многофункциональный, клеевое соединение, 

декоративные элементы, физико-механические показатели, отделочные материалы. 

 

STUDY OF ADHESIVE BONDING OF FINISHING MATERIALS IN THE  

DEVELOPMENT OF A MULTIFUNCTIONAL YOUTH KIT 

The article analyzes the method of gluing finishing materials in the manufacture of multifunctional sewing 

products for young people. The production of a multifunctional youth clothing set with finishing materials opens up 

new artistic solutions that allow you to create unique and diverse images. The multifunctional youth set, which varies 

depending on the fashion trend and is decorated with interchangeable decorative finishing materials, fully meets the 

aesthetic and operational requirements of the youth community. A multifunctional youth kit is widely used on the 

market, which is decorated with decorative elements and finishing materials that change according to customer 

requirements. Qualitative indicators of strength, rigidity, wear resistance and durability of bonding decorative 

materials are studied. In the collection of youth clothing, quantitative and qualitative indicators of test samples were 

tested, designed in the order of selected processing of decorative and basic details, combined with gluing of finishing 

materials. The application of the gluing method in the manufacture of multifunctional clothing sets reduces 

production time and improves the quality of processing, which increases the competitiveness of products in the market. 

As a result of the research, a multifunctional youth clothing set was prepared from materials of the highest standard 

of the test sample, decorated with finishing materials. Buying a set of multifunctional clothing, youth can get several 

products that clearly combine color and fabric, but have a different assortment and purpose. 

 

Keywords: youth kit, multifunctional, adhesive joint, decorative elements, physical and 

mechanical parameters, finishing materials. 

 

Кіріспе 

Қазіргі жағдайда стильді, ыңғайлылықты 

және түрлену мүмкіндігін біріктіретін 

көпфункционалды киім дайындауға ерекше 

назар аударылады. Көпфункционалды киімге 

қойылатын заманауи талаптар тек стиль мен 

жайлылықты ғана емес, сонымен қатар оның 

әртүрлі жағдайларға бейімделу қабілетін де 

қамтиды. Әмбебаптық, модификация және бір 

жиынтықта әртүрлі көріністер жасау мүмкіндігі 

мұндай киімді жобалауда маңызды аспектілерге 

айналады [1,2]. Мұндай киімді дайындау 

әдістері мен технологияларын жетілдіру оның 

бәсекеге қабілеттілігін арттыруда шешуші рөл 

атқарады. Желімдік біріктіру әдісінде сәндік 

әрлеуіш материалдармен безендірілген киім 

жиынтығын оңай түрлендіруге болады және бір 

базада бірнеше модельдер дайындауға 

мүмкіндік береді, бұл жастардың жекеленіуі 

мен өзін-өзі көрсетудің жаңа мүмкіндіктерін 

ұсынады [3,4]. 

Мақалада, сәндік элементтер мен желімдік 

біріктіру әдісін қолдану арқылы, эстетика мен 

ыңғайлылықты біріктіретін жастарға арналған 

көпфункционалды киім дайындаудың инновация-

лық тәсілдері қарастырылады. Сән индустрия-

сында қолдану үшін осы тәсілдің артықшылық-

тары мен оның әлеуетіне талдау жүргізілді, 

сондай-ақ оны одан әрі жетілдіру перспекти-

валары талқыланады [5,6]. Негізгі назар сәндік 

әрлеуіш материалдарды таңдауға, бұйымды 

дайындау процесінің ерекшеліктеріне және 

өнімнің сапасын көтеруде ықтимал ақаулардың 

алдын алу әдістеріне көңіл аударылды [7,8]. 

Жастар  киім жиынтығы бөлшектерін безендіруде 

әрлеуіш материалдарды желімдеп біріктіру 

әдісінде X-PERT 364693 маркалы құрал жабдығы 

қолданылды [9]. Көпфункционалды жастар 

жиынтығын желімдік әдісте әрлеуіш элемент-

термен безендірудің сандық және сапалық 

көрсеткіштері, желімдеп біріктірудің беріктілігі 

мен сыртқы әсерлерге және тозуға төзімділігі, ауа 

өткізу қасиеттері зерттеледі [10,11].  

Мақаланың мақсаты желімдік біріктіру 

мен әрлеуіш материалдарды қолдана отырып, 

көпфункционалды жастар жиынтығын дайын-

дау процесін зерттеу, сондай-ақ осы әдістердің 

дайын өнімнің эстетикалық және пайдалану 

сипаттамаларына сандық және сапалық 

көрсеткіштерін бағалау болып табылады.   

Зерттеу материалдары мен әдістері  

Көпфункционалды жастар жиынтығын 

сәндік әрлеуіш элементтермен безендіруде 

желімдеп біріктіру әдісі қолданылды, 

желімдеудің беріктілігі мен ауа өткізгіштігі, 

сыртқы әсерлерге және тозуға төзімділігі 

сынақтық үлгілерде стандарттарттық 

көрсеткішке сәйкес зерттелді [12,13]. Зерттеуде 

әртүрлі материалдар джинсы, костюм, органза, 

атлас және плащтық негізгі  маталар 

қолданылды, оларды сумоншақтар, көлемді 

гүлдер, таспа, шілтер, стразалар, пайеткалар, 

әрлеуіш тастар және әрлеуіш материалдармен 

желімдеп біріктіру әдісінде безендіріп әрлеу 

таңдалды. Сынақтық үлгілерде негізгі: 

артикулы 88257 деним матасы, артикулы 

140898730 костюмдік матасы, артикулы 

203733333 сатин матасы, артикулы 142535950 

плащтық материал, артикулы 170655272 

органза материалы қолданылды және әрлеуіш 

материалдар: таспа, сумоншақ, пайеткалар, 

стразалар жастар киім жиынтығын безендіруде 

желімдеп біріктірілді. 

Нәтижелер және оларды талқылау 

Материалдарды сынақтан өткізу 

кезеңінде желімдеп біріктіруддің физикалық-

механикалық көрсеткіштері беріктілігі, тозуға 

төзімділігі, икемділігі, ауа өткізгіштік 

көрсеткіштері зерттелді. Ауа өткізгіштігін 

зерттеу МеМСТ 32493-2013 бойынша Алматы 

Технологиялық Университетінің зертханасында 

арнайы МТ 160  құрылғысы көмегімен 

жүргізілді. Алынған мәліметтерді талдауда, 

желімдеп біріктірілген әрлеуіш 

материалдардың ауа өткізгіштігінің деңгейін 

тексеру келесі формуламен анықталды: 

 

Вр =
10000∙𝑉ср

𝑆∙𝜏
                                                                       (1) 

 
мұндағы: 𝑉ср - материалдың бір нүктелі сынамасы бойынша ауаның орташа шығыны, дм3; 

 𝑆 - сынаманың сыналатын ауданы; 

 𝜏 - сынау ұзақтығы. 
 

Арнайы құрылғыда ауа өткізгіштігінің 

деңгейін зерттеуде, эксперимент нәтижелері 1- 

кестеде көрсетілгендей, плащтық материалы-

ның ауа өткізгіштігінің деңгейі төмен екенін, ал 

органза материалының ауа өткізгіштігі жоғары 

екенін көрсетті.  

 
Кесте 1.  Материалдардың ауа өткізу көрсеткіші нәтижелері 

 

Сынақтық үлгі Үлгі  1 Үлгі  2 Үлгі  3 Үлгі  4 Үлгі  5 

Материал 

түрлері 

Артикулы 

88257 деним 

матасы   / 

сумоншақ 

Артикулы 

140898730 

костюмдік 

матасы / 

сумоншақ 

Артикулы 

170655272 

органза 

материалы / 

сумоншақ 

Артикулы 

203733333 

сатин матасы / 

сумоншақ 

Артикулы 

142535950 

плащтық 

материал / 

сумоншақ 

1 2 3 4 5 6 

Ауа өткізгіштік 

көрсеткіші 

28,4 30,6 600,9 130,1 25 

 

Әрлеуіш материалдармен желімдеп 

біріктірілген сынақтық үлгілердің ауа 

өткізгіштік деңгейінің нормативтік талаптарға 

сәйкес келетіні анықталды. Сынақтық 

үлгілерде деним және костюмдік матасының 

ауа өткізгіштігінің деңгейі орташа деңгейді 

көрсетті. Зерттеу нәтижелерінде сатин және 

органза материалдарының ауа өткізгіштік 

деңгейінің жоғары, ал плащтық материалының 

ауа өткізгіштігінің деңгейі төмен екені 

анықталды.  

Сынақтық үлгілерде әрлеуіш 

материалдарды желімдеудің беріктілігі мен 

тозуға төзімділігі МЕМСТ 3813-72 стандарт 

талаптарымен зерттелді. Алынған 

мәліметтерде, сәндік элементтер мен әрлеуіш 

материалдардың желімдеудің беріктілігі мен 

ерекшеліктерін анықтауға және оларды әртүрлі 

материалдарда безендіру түрлеріне бейімдеу 

тәсілдері талданды. Үзу жүктемесінің 

салмағына қарай, сынақтық үлгілерде 

желімдеудің беріктілігін және тозуға 

төзімділігін анықтау сынамасында, желімдеп 

біріктіру ажырағанға дейін өлшенді. Сынақтық 

үлгілерде, рұқсат етілген максималды салмақ 

күштің әсерімен, оның бастапқы ұзындығына 

проценттік қатынасымен есептелді. Үзу 

жүктемесінің көрсеткішін есептеу келесі 

формуламен анықталды: 

 

εₘₐₓ=
∆𝐿

𝐿₀
×100%                                                                   (2) 

 
мұндағы: εₘₐₓ - созылу [%]; 

ΔL – үлгінің үзілердегі ұзындығы;  

L₀ - үлгінің бастапқы ұзындығы. 

 

Сынақ үлгілерді зерттеу нәтижесінде, 

деним матасына үзу жүктемесінің салмағы 95 – 

143 кг дейін, костюм матасы үшін – 130 – 203 кг 

дейін, органза материалы үшін 20 - 25 кг дейін, 

атлас үшін 109 - 121 кг дейін, ал плащтық 

материалы үшін - 45 - 68 кг дейін үзу 

жүктемесінің салмағында сынама жүргізілді. 

Сынақтық үлгілердің үзілердегі ұзындығы 

айтарлықтай өзгерді, органза материалында 

8,2-8,8%, плащтық материалында 11,2-11,9%  

көрсеткіштер анықталды

 
Кесте 2. Сынақтық үлгілерде желімдеп біріктірудің беріктілігі 

 
Сипаттамасы Материал түрі Пайетка Стразалар Гүлдер Бисер Тесьма 

Сынамадан 

кейінгі үлгілер 

Деним 
     

Үзу жүктемесі 124 кг 143 кг 100 кг 141 кг 95 КГ 

Үлгінің ұзаруы 47 мм 48 мм 42 мм 49 мм 38 мм 

Салыстырмалы 

ұзару 

10,5% 10,9% 9,9% 10,2% 9% 

Сынамадан 

кейінгі үлгілер 

Костюмдік 
     

Үзу жүктемесі 195 кг 130 кг 203 кг 197 кг 178 кг 

Үлгінің ұзаруы 59 мм 48 мм 71 мм 61 мм 58 мм 

Салыстырмалы 

ұзару 

11,3% 11,2% 11,9% 11,6% 11,4% 

Сынамадан 

кейінгі үлгілер 

Органза 
     

Үзу жүктемесі 25 кг 20 кг 21 кг 22 кг 21 кг 

Үлгінің ұзаруы 25 мм 26 мм 20 мм 21 мм 20 мм 

Салыстырмалы 

ұзару 

8,4% 8,8% 8,2% 8,5% 8,2% 

Сынамадан 

кейінгі үлгілер 

Сатин 
     

Үзу жүктемесі 121 кг 116 кг 118 кг 120 кг 109 кг 

Үлгінің ұзаруы 43 мм 40 мм 40 мм 41 мм 39 мм 

Салыстырмалы 

ұзару 

9,9% 9,5% 9,5% 9,6% 8,9% 

Сынамадан 

кейінгі үлгілер 

Плащтық 

материал 

   

  

Үзу жүктемесі 51 кг 62 кг 68 кг 63 кг 45 кг 

Үлгінің ұзаруы 64 мм 63 мм 66 мм 61 мм 53 мм 

Салыстырмалы 

ұзару 

11,8% 11% 11,4% 11,2% 10,3% 

 

Сынақ жүргізу кезінде барлық материал-

дардың желімдеудің беріктілігі мен тозуға 

төзімділігі үзу жүктемесінің салмағы бойынша 

нормативтік талаптарға сәйкес келді, желімдеп 

біріктіру әдісінде безендірілген сынақтық 

үлгілерде деним мен костюмдік маталарының 

беріктілігі мен тозуға төзімділігі өте жоғарғы 

көрсеткіштерді көрсетті. Зерттеу нәтижесінде, 

көпфункционалды жастар киім жиынтығын 

дайындауға деним мен костюмдік маталары 

негізгі материалға және органза сәндік 

бөлшектерді дайындауға таңдалды [14, 15]. 

Көпфункционалды жастар киім жиын-

тығы 1 - суретте жакет, корсет, белдемше және 

шалбардан құралады, желімдеп біріктіру 

әдісінде сәндік әрлеуіш материалдармен 

безендіріліп дайындалды [16]. Жастар жакеті 

деним матасынан дайындалды және бір өңірлі 

жоғарыға дейин жасырын түймелік төрт 

батырмамен түймеленеді. Жастар жакетінің 

бөлек өңделген төменгі бөлігін батырмалардан 

ажыратқанда, болероға түрленіп киімнің 

қызметі кеңейеді. Жакеттің төменгі бөлігінің 

жан бөлігіне таспадан күрмекті ілмекті бастыра 

тігіліп әрленеді және ілмекке бау өткізіледі, 

баудың көмегімен бел қиығы қыналады. 

Жакеттің төменгі бөлігінің артқы бойына 

сумоншақтар мен пайеткалар желімделген, 

жиынтыққа қосымша сәндік екпін қосып, 

дизайнның талғампаздығын көрсетеді. 

Қондырма жеңнің бөлек өңделген төмен-

гі бөлігін сәндік түйреуіштермен бөлшектерді 

бөлу - қосу тәсілінде түрлендірілгенде, шолақ 

жеңді жакет үлгісіне өзгереді және қолтық 

ойындысында бөлек өңделген жең ажырамалы 

сыдырма түймеліктен алынғанда, жеңсіз 

жилетке түрленеді. Органза материалынан 

бөлек өңделіп дайындалған жең желбірінің 

орта сызығына эластикалық таспа бастыра 

тігіледі және бүрмеленеді. Жең желбірінің 

жоғарғы және төменгі қиығына шілтер бастыра 

тігіледі, сумоншақтар желімдеп біріктірумен 

әрлеп безендіріледі. 

Жастар жиынтығының бір бөлігі корсет-

тің алдыңғы мен артқы бойына стразалар және 

таспа желімдеп біріктіру әдісімен әрлеп 

безендірілген, артқы бойдың орта қиығына 

қадалған люверс өткізілген ызба баумен 

байланып әрленеді.  

Костюм матасынан дайындалған белдем-

шенің алдыңғы бөлігі қаусырмалы, алдыңғы 

және артқы бөлігі бел бүкпесімен өңделді және 

түймелігінің оң жақ қиығы әдіпен жөрмеп 

тігіледі.  Белдемшенің бел қиығы астармен 

жөрмеп тігіледі және екі батырмамен жасырын 

түймеленеді, түймелігінің сол жақ қиығы мен 

етек қиығына астар қосып тігіледі. Етек 

қиығына ажырамалы батырма түймелікпен 

өңделген таспаға сәндік әрлеуіш сумоншақ 

желімдеп біріктіріліп безендіріледі және 

белдемше мен корсетті бірге кигенде біртұтас 

жастар киіміне түрленеді. 

Бөлек өңделген жакеттің төменгі бөлігі, 

белдемшенің үстіне жабылғы сәндік бөлшекке 

түрлендіріліп әрленеді, жакеттің төменгі бөлігі 

белдемшемен оңай үйлесетін бөлек өңделген 

корсетке қолданылады, бұл жастар киім 

жиынтығын әртүрлі жағдайлар мен стильдерге 

бейімдеуге мүмкіндік береді.  

Жастар киім жиынтығында шалбардың 

алдыңғы болігінде жан тігісіне түскен қалтамен 

өңделеді және сыдырма түймелікпен түйме-

ленеді. Шалбардың бел қиығына белдік қосып 

тігіледі, торланған бір ілмек пен түймеге 

түймеленеді және бес белдік ұстатқыш белдікке 

бекітіледі. Шалбардың артқы болігі қосып 

тігілген иінішті және жапсырма қалтамен 

өңделеді. Бөлек өңделген шалбардың төменгі 

бөлігін сәндік түйреуіштермен бөлшектерді 

бөлу - қосу тәсілінде түрлендірілгенде, шолақ 

шалбарға үлгісіне өзгереді, бұл өнімді 

пайдалану мүмкіндіктерін кеңейтеді. 

 

 
 

Сурет 1. Көпфункционалды жастар киім жиынтығы 

 

Қорытынды  

Зерттеу нәтижесінде, әрлеуіш материал-

дармен безендіруде ең жоғарғы сандық және 

сапалық көрсеткіштегі деним мен костюмдік 

матасы жастар киім жиынтығын дайындауда 

негізгі материалға және органза материалы 

жеңнің сәндік бөлшегіне қолданылды. 

Көпфункционалды жастар киім жиынтығы 

заманауи стиль мен  инновациялық шешімде 

әрлеуіш материалдармен желімдеп біріктіру 

әдісімен әрлеп безендірілді, ол жастарға 

бейнелерді оңай өзгертуге және кез-келген 

жағдай мен талғамға бейімделуге мүмкіндік 

береді. Әрлеуіш материалдарды желімдік 

біріктіру әдісімен безендіруде жұмсалатын 

уақыт пен өңдеу шығыны азайтылады. 

Нәтижесінде, көпфункционалды жастар киім 

жиынтығы бір база негізінде бірнеше үлгілерге 

түрленеді, киімнің қызметі кеңейеді және 

рынок нарығында бәсекеге қабілеттілігі 

жоғарылайды.   

